STOL DIDA MOGA 

Pred očin  jos vidin stol dida moga
Škripje drvo ka' bura vrimenon,
Na katrigi staroj, k'o' da i sad sidi,
Lice mu još pantin, ništa mi ne blidi...

Iz očin mu plavi' priliva se more,
Na njemu brod plovi, idro bilo,
Rasteglo se guštat, po moru zaplovit,
Kano galeb buri kad pripusti krilo.

Isprid njega stoji čaša crna vina
Ća je loza dala kripuć se od znoja,
Gušta u tem soku, oblizujuć usta,
Ispiruć sa vinon sav trud iz svog poja.

I ni pjat na stolu, par srdela slanih,
Jeli bilo dosta ol’ je bilo malo?
Šutija je ponos, k'liko god da bilo,
Mučalo se o tom ni se tribat znalo.

[bookmark: _GoBack]Još i sada vidin onu zeru kruva,
Tvrdon suvon koron dira pjat,
Jel' bilo iz gušta ol' je bilo malo ?
Sve bi sada dala da mi i to znat.
